
USTYURT PLATOSINING ECHKILIK UCHUN YAYLOV SHAROITLARI 

F.U.Kaniyazova . 

Qoraqalpog‘iston qishloq xo‘jaligi va agrotexnologiyalar institute 

 

Annotatsiya. Ushbu maqolada Qoraqalpog‗iston respublikasining Ustyurt 

platosining echkilik uchun yaylov sharoitlari tarifi va o‗simliklarning ozuqaviy 

qiymatlari hamda ulardan echkilar uchun foydalanish muddatlari keltirilgan va 

xulosalar qilingan. 

Kalit so„zlar. Ustyurt platosi, yaylov, o‗simliklar florasi, echkilar, 

foydalnish muddatlari. 

Аннотация. В данной статье приводится характеристика пастбищных 

условий для коз на плато Устюрт Республики Каракалпакстан, описывается 

кормовая ценность растений, а также сроки их использования для коз. На 

основе этих данных сделаны соответствующие выводы. 

Ключевые слова. Плато Устюрт, пастбища, флора, козы, сроки 

использования. 

Abstract. This article provides a characterization of pasture conditions for 

goats on the Ustyurt Plateau in the Republic of Karakalpakstan, describes the 

nutritional value of plants, and outlines the periods of their utilization for goats. 

Based on these data, relevant conclusions are drawn. 

Keywords. Ustyurt Plateau, pastures, flora, goats, utilization periods. 

Kirish. O‗zbekiston Respublikasida qishloq xo‗jaligining yalpi mahsulotlari 

ulushida chorvachilik sohasi ham alohida o‗rin egallab, u aholini qimmatli oziq-

ovqat mahsulotlari bilan ta‘minlashda muhim ahamiyat kasb etadi [1.B.89-90]. 

SHu tufayli chorvachilikni yanada rivojlantirish, qishloq xo‗jalik hayvonlari 

mahsuldorligini oshirish, chorvachilik mahsulotlari ishlab chiqarish hajmini 

sezilarli darajada oshirib borish muhim vazifalardan biri bo‗lib turibdi. Buning 

uchun esa sohada mustahkam oziqa bazasini yaratish, mollarni to‗la qiymatli 

oziqlantirish bilan ta‘minlash muhim ahamiyatga ega hisoblanadi [3.B.101-103].  

Respublikamizda so‗nggi yillarda chorva mahsulotlarini ishlab chiqarishni 

oshirish maqsadida O‗zbekiston Respublikasi Prezidentining 2022 yil 8 fevraldagi 

PQ-120-sonli qarorida ―CHorvachilik mahsulotlari ishlab chiqarishni ko‗paytirish 

hisobiga oziq-ovqat xavfsizligini ta‘minlash, ishlab chiqarishning zamonaviy 

usullarini keng joriy etish‖ kabi qator chora tadbirlar ishlab chiqilishi belgilangan. 

Mazkur yo‗nalishdagi barcha me‘yoriy-huquqiy hujjatlarda belgilangangan 

vazifalarni amalga oshirish muhim hisoblanadi. 

Asosiy qism. Qoraqalpoq Ustyurt platosi sharoitida echkichilik uchun 

qulayli hudud hisoblanib, ushbu hududda galofit o‗simliklar xo‗jalik ahamiyatiga 

ega. Ularning ko‗pchiligi cho‗l chorvachiligining ozuqa fondida katta rol o‗ynaydi. 

Xususan, keyreuk, qora bo‗yalish, qora saksovul yaylovlar mahsuldorligini 

sezilarli darajada oshiradi va ular yil davomida tuyalar, mayda shoxli mollar 

tomonidan iste‘mol qilinadi. SHunday qilib, o‗rganilgan yaylov turlarining er usti 

massasi mahsuldorligi dinamikasining borishi to‗liq edifikatorlarning 

rivojlanishiga bog‗liq. Umuman olganda, qora bug‗doy-yalpiz-biyurg‗un 

(Anabasis salsa, Salsola arbusculiformis) majmuasining iste‘mol qilinadigan 

massasi hosildorligi 0,8 dan 2,3 s/ga gacha o‗zgarib turadi, eng yuqori hosildorlik 

kuz fasliga to‗g‗ri keladi. Biyurg‗un kompleksida iste‘mol qilinadigan massa 

hosildorligi 0,5 dan 2,0 s/ga gacha o‗zgarib turadi. Iste‘mol qilinadigan massaning 

eng ko‗p shakllanish mavsumi kuzga to‗g‗ri keladi. Oq tuproqli shuvoq-biyurg‗un 

(Anabasis salsa, Artemisia terrae-albae) kompleksining iste‘mol qilinadigan 

massasi hosildorligi 0,7 dan 1,7 s/ga gacha o‗zgarib turadi. Iste‘mol qilinadigan 

massaning eng ko‗p shakllanadigan mavsumi kuzga to‗g‗ri keladi. Saksovul 

kompleksining iste‘mol qilinadigan massasi hosildorligi 3,5 dan 7,3 s/ga gacha 

o‗zgarib turadi. Sarsazan (Halocnemum strobilaceum) kompleksining iste‘mol 

qilinadigan massasi hosildorligi 0,9 dan 4,3 s/ga gacha o‗zgarib turadi. Kuz va qish 

fasllarida ko‗plab iste‘mol qilinadigan massa hosil bo‗ladi. 

Ustyurt platosi yil davomida ko‗p sonli chorva mollarini boqish mumkin 

bo‗lgan yaylovlar hududidir. 

Eng katta yaylov maydonlari Qoraqalpog‗iston Ustyurt platosida joylashgan. 

Bu hududning chorvachilikni rivojlantirish uchun salohiyati deyarli cheksizdir. Bu 

erda 7,2 mln gektar (Qoraqalpog‗iston umumiy er fondining 43,4 foizi) 

maydondan hozirgi vaqtda chorvachilik uchun yaroqli yaylovlar maydoni 3 mln 

gektarni tashkil etadi. CHorva mollarini yil davomida boqishda bitta qo‗y uchun 16 

gektar, ot uchun 427 gektar, tuya uchun 30 gektar er etarli hisoblanadi. 

Ustyurt yaylovlarining floristik tarkibi 326 turdagi o‗simliklardan iborat. 

O‗simlik qoplami asosan gipsofil, galofil va psammofil o‗simlik turlaridan tashkil 

topgan. Ustyurtning eng xarakterli va ustun em-xashak maydoni biyurg‗unzorlar 

bo‗lib, ular hududning qariyb 70 foizini egallaydi. Edifikator sifatida bo‗yi 8-20 

santimetrga etadigan past bo‗yli yarim buta - biyurg‗un xizmat qiladi. 

Ustyurtning Qoraqalpog‗iston qismida yaylovlar uch turga bo‗linadi: 

dengizbo‗yi, markaziy va janubiy. Dengizbo‗yi yaylovlari 0,55 mln gektarni 

egallaydi, o‗rtacha yillik hosildorlik so‗nggi yillarda gektariga 2,9 sentner deb 

baholanmoqda. Bu yaylovlar juzg‗un, oq saksovul va turli cho‗l boshoqli 

o‗simliklari, efemer va efemeroidlarning ko‗pligi bilan ajralib turadi. Markaziy 

yaylovlar taxminan 3 mln gektar maydonni egallaydi, hosildorligi gektariga 2,3 

sentner. Ularning aksariyat qismini past bo‗yli biyurg‗unzorlar tashkil etadi. 

Janubiy yaylovlar 2,2 mln gektar maydonni egallaydi, hosildorligi gektariga 2,1 

sentner. Bu erda ham biyurg‗un yaylovlari ustunlik qiladi. 

Ustyurt yaylovlarida echkilar yil davomida boqish mavsumlar va yillar 

bo‗yicha ozuqa massasi hosilining keskin o‗zgaruvchanligini, alohida o‗simliklar 

va umuman o‗t qoplamining rivojlanish fenologiyasining o‗ziga xosligini, ularning 

kimyoviy tarkibi va ozuqaviy qiymatini belgilaydi. Ustyurt yaylovlarining muhim 

xususiyatlaridan biri ozuqabop o‗simliklar kimyoviy tarkibining vegetatsiya 

fazalari va yil fasllari bo‗yicha sezilarli darajada o‗zgarishidir. 

Ustyurt platosi yaylovlarining hosildorliik holatini yaxshilash borasida 

birinchi navbatda, ozuqa o‗simliklarini ekish orqali melioratsiya ishlarini olib 

borish, shuningdek, hayvonlarni suv bilan ta‘minlash uchun quduqlar sonini 

ko‗paytirish zarur. 

Xulosa qilib aytganda, Ustyurt platosi hududi katta xalq xo‗jalik 

ahamiyatiga ega. O‗simlik dunyosidan oqilona foydalanish, sug‗orish va 

fitomelioratsiyani yaxshilash Ustyurt hududida yaylovlar maydonini sezilarli 

darajada kengaytirish imkonini beradi. 

